
Annotatsiya: Bugungi kunda ortopedik stomatologiyaning oldida turgan 

vazifalardan biri tishni charxlash vaqtida biologik to’qimalarni maksimal saqlab 

qolgan holda yuksak estetik natijalarga erishishdir. Buning uchun ortoped 

stomatologlar va tish texniklar ixtiyorida estetika va funksiyani qayta tiklashga 

yordam beradigan xom ashyolar va uskunalar yetarlicha. 

Kalit so'zlar: BOPT, vertikal charxlash, vaqtinchalik qoplama. 

 

Kirish. Tabiiy tishlarga o’rnatilgan olinmaydigan protezlarning asosiy 

klinik kamchiliklaridan biri bu milkning apikal migratsiyasi ya’ni tish ildizi 

ochilib qolishi natijasida qoniqarsiz estetikaga olib kelishidir. Apikal migratsiya 

esa quyidagi faktorlarga asoslangan: 

1. milk kerotinizatsiyasining kamligi yoki sifatsizligi (tish-milk chuntagi 

sayoz va ingichka biotipli bemorlarda) 

2. charxlash jarayonidagi milk jarohatlari va protezlash natijasidagi 

surunkali yallig’lanishlar  

3. og’iz bo’shlig’i gigiyenasiga amal qilmaslik yoki tish chotkasi jarohati. 

BOPT konsepsiyasi bilan tayanch tish anatomiyasini milkka bog’liq 

holatda su’niy qoplamaga o’rnatish mumkin. 

Material va metodlar.  

BOPT konsepsiyasi bilan ishlashning muhim omillaridan biri bu tayanch 

tishlarni charxlash usuli va geometriyasidir. 

Qoplama uchun charxlashning asosan 2 turi farqlanadi: 

1. to’siq hosil qilib charxlash(gorizontal charxlash) usuli: 

 shoulder 

 shoulder-bowl 

 chamfer 

 chamfer-bowl 

2. to’siqsiz charxlash(vertikal charxlash) usuli. 

Gorizantal charxlash usuli qachonki tayanch tishning klinik va anatomik 

bo’yinlari bir chiziqda joylashsa va paradont sog’lom bo’lganda qo’llaniladi. 

Istisno holatlarda esa vertikal charxlash usuli afzal hisoblanadi. Ushbu usullarning 

asosiy farqi esa gorizantal chaxlash usulida qoplama chegarasini stomatolog 

belgilaydi, vertikal charxlash usulida esa tish texnigi milk holatiga qarab qoplama 

chegarasini chizadi. 

Natijalar 

Charxlashni boshlashdan oldin paradontal chuntak ehtiyotkorlik bilan 

zondlanadi va milk chuntagi chuqurligi va epeteliy holati o’rganiladi. 

Vertikal usulda charxlash uchun stomatolog nayzasimon, alangasimon, 

silendrsimon borlardan foydalangan holatda tishga kesilgan konus shaklini berishi 

lozim. Konus burchaklari ~6-8° bo’lishi va suniy tish qoplamasi uchun tanlangan 

xom ashyo talablariga mos qalinlikda charxlanishi kerak. Bunday holatda bor 

paradont tuqimalariga ziyon yetkazishi mumkinligini unutmaslik lozim. 

 

Vaqtinchalik qoplamadan foydalanish yangi tish milk chegarasini 

shakllantirishning asosiy kalitidir. Yangi shakl va yangi konturga ega bo'lgan 

vaqtinchalik qoplamaning qirrasi 0,5-1 mm dan chuqur bo'lmagan milk 

cho’ntagida joylashgan bo'lib, biologik kenglikka to'liq rioya qiladi  

 

Kyuretajli charxlash oqibatida tish-milk oralig’ida masofa hosil bo’ladi va 

bu bo’shliqni qon laxtagi to’ldiradi. Qon laxtagini suniy qoplama ushlab turadi va 

vaqt o’tishi bilan laxtak milk to’qimasigacha shakllanadi natijada yangi tish-milk 

konturiga ega bo’lgan protez maydonini hosil qiladi 

 

Kamida 4 haftadan so’ng milk to’qimasi stabillashadi va doimiy qoplama 

uchun qolip olish mumkin bo’ladi. 

Agar estetik talablarga ko’ra tish milk chegarasini apical yoki koranar 

tomonga siljitish kerak bo’lib qolsa yangi vaqtinchalik qoplama tayyorlanadi va 

muolaja qayta o’tkaziladi. 

 

Xulosa 

Xulosa qilib aytganda BOPT konsepsiyasi ortoped stomatolog tayanch 

tishni charxlashi uchun, tish texnigi qoplama yasashi uchun, qolaversa bemorning 

estetik hohishi uchun ham eng maqul usul bo’lib qolmoqda. 

